
				এই পাতাটির মুদ্রণ সংশোধন করা প্রয়োজন। 
& a 3 সাধনী {
বিবিধ বর্ণে বিচ্ছুরিত হয়ে পড় চে । যেখান থেকে ইয়াগোর প্রতি বিদ্বেষ, ওথেলোর প্রতি অনুকম্প), ডেস্ডিমোনার প্রতি প্রীতি, ফল্ষ্টাফের প্রতি সকৌতুক সখ্য, লীয়ারের প্রতি সসন্ত্রম করুণ, কডেলিয়ার প্রতি সুগভীর স্নেহ শেক্সপীয়রের মানবহৃদয়কে চিরদিনের জন্ত ব্যক্ত ও বিকীর্ণ করচে ।
সাহিত্যের সত্য কাকে বলা যেতে পারে এইবার সেটা বল্বার অবসর হয়েচে ।
লেখাপড়া, দেখাশুনা, কথাবাৰ্ত্তা, ভাবাচিস্তা সবসুদ্ধ জড়িয়ে আমরা প্রত্যেকেই আমাদের সমগ্র জীবন দিয়ে নিজের সম্বন্ধে, পরের সম্বন্ধে, জগতের স স্বন্ধে একটা মোট সত্য পাই । সেইটেই আমাদের জীবনের মূল সুর। সমস্ত জগতের বিচিত্র স্বরকে আমরা সেই সুরের সঙ্গে মিলিয়ে নিই, এবং আমাদের সমস্ত জীবন-সঙ্গীতকে সেই সুরের সঙ্গে বাধি। সেই মুল তত্ত্ব অনুসারে, আমরা সংসারে বিরক্ত অথবা অনুরক্ত, স্বদেশবদ্ধ অথবা সাৰ্ব্বভৌমিক, পার্থিব অথবা আধ্যাত্মিক, কৰ্ম্মপ্রিয় অথবা চিস্তাপ্রিয় , আমার জীবনের সেই মূল তত্ত্বটি,—জগতের সমস্ত সত্য আমার জীবনের মধ্যে সেই যে একটি জীবস্তু ব্যক্তিগত পরিণতি লাভ করেচে সেইটি আমার রচনার মধ্যে প্রকাশ্যে অথবা অলক্ষিত ভাবে আত্মা স্বরূপে বিরাজ করবেই । আমি গীতিকাব্যই লিখি আর যাই লিখি কেবল তাতে যে আমার ক্ষণিক মনোভাবের প্রকাশ হয় তা নয়, আমার মৰ্ম্মসত্যটিও তার মধ্যে আপনার ছাপ দেয়। মানুষের জীবনকেন্দ্রগত এই মূল সত্য সাহিত্যের মধ্যে আপনাকে নানা আকারে প্রতিষ্ঠিত করে এই জন্যে একেই সাহিত্যের সত্য বলা যেতে পারে, জ্যামিতির সত্য কখন সাহিত্যের সত্য হতে পারে না। এই

